
Nuuk, 9. juli 2010

Inatsisartut  Suleriaasianni  §  36,  imm.  1  naapertorlugu  Naalakkersuisunut  apeqqutit 
imaattut matumuuna saqqummiuppakka:
(Inatsisartuni ilaasortaq Naaja Nathanielsen, Inuit Ataqatigiit)

Apeqqutit:

1. Nuna  tamakkerlugu  pisortat  illuutaanni  oquup  pinngorarfii  qanoq 
simmarsimatiginersut pillugit Naalakkersuisut misissuisitsinissamik isuma-
liutersuuteqarpat?

2. Kalaallit  Nunaanni  inissiani/illuutini  oquup  pinngorarfii  sumik  pissute-
qartumik pinngorartarnersut ilisimasaqarfigineqarpa?

3. Oquup pinngorarfii  suujunnaarsinnissaat  aammalu  pinaveersaartinnissaat 
pillugit Naalakkersuisut qanoq isumaliuteqarpat?

Tunngavilersuut:

Oquup  pinngorarfii  ajornartorsiutaanerat  annertoorujussuuvoq.  Ajornartorsiut  inissiaa-
tilinnut/iluutilinnut  ataasiakkaanut  aammalu  inuiaqatigiinnut  tamarmiusunut  sunniuteqar-
poq. Inissiani najugaqartut peqqissutsimikkut sunnerneqartarput, illumilu oquup pinngorar-
figilereersimasaani  najugaqalerneq tarnikkut  aamma oqimaatsorsiutaasinnaasarluni.  Inis-
siat  illuutillu  iluarsaattariaqalersillugit  aningaasaliisoqartariaqarmat  inuiaqatigiit  tamar-
miusut  aningaasatigut  aamma  nammakkersorneqartarput.  Ukiuni  aggersuni  pisortat 
illuliortiternerat  Naalakkersuisut  annertusaaviginiarmassuk  apeqqutigisakka  pissusissami-
soorsoraakka.

